
საჯარო სამართლის იურიდიული პირი

წიაღის ეროვნული სააგენტო

მისამართი: თბილისი , დავით აღმაშენებლის გამზ. N150 ტელ: +995 591 40 40 51:  ფაქსი: +995 32 243 95 02

 
 

# 22/3342 11 / ივნისი / 2021 წ.

საქართველოს გარემოს დაცვისა და 
 სოფლის მეურნეობის სამინისტროს

 
 

გარემოსდაცვითი შეფასების კოდექსის მე-7 მუხლის მე-3 ნაწილის თანახმად, სასარგებლო წიაღისეულის
მოპოვების ლიცენზიისადმი დაქვემდებარებული ამ კოდექსის II დანართით გათვალისწინებული
საქმიანობის სკრინინგის გადაწყვეტილების მიღების მიზნით, წარმოგიდგენთ ხარაგაულის

მუნიციპალიტეტში, სოფ. ლეღვანის მიმდებარე ტერიტორიაზე, კაპტაჟური ტიპის „ლეღვანის“ სათავე
ნაგებობიდან მიწისქვეშა მტკნარი წყლის მოპოვების (550 860 მ3/წელიწადში, კომუნალური და სოფლის
წყალსადენებისათვის) სკრინინგის განცხადებას (ID_19475_51042, 01.02.2021 წ.).

გეოსაინფორმაციო პაკეტი და რუკა თან ახლავს სკრინინგის განცხადებას დანართის სახით.

სალიცენზიო ობიექტი (წყარო) მდებარეობს ზღვის დონიდან 550 მეტრის სიმაღლეზე, ხარაგაულის
მუნიციპალიტეტში, სოფ. ლეღვანის მიმდებარე ტერიტორიაზე.

საინჟინრო-გეოლოგიური პირობების სირთულის მიხედვით ობიექტის ტერიტორია მიეკუთვნება I (მარტივი)
კატეგორიას.

წიაღით სარგებლობა მოცემული კოორდინატების საზღვრებში დასაშვებია, ვინაიდან აღნიშნული
საქმიანობა არ გამოიწვევს გეოდინამიკური სიტუაციის გაუარესებას.

ობიექტი განთავსებულია „ევროპის ველური ბუნების და ბუნებრივი ჰაბიტატების დაცვის შესახებ“
კონვენციის შესაბამისად შექმნილ „ზურმუხტის ქსელის“ დამტკიცებულ საიტზე (ბორჯომ-ხარაგაული 2 –
GE0000059), თუმცა,  გასათვალისწინებელია ის გარემოება, რომ აღნიშნულ ობიექტზე საორიენტაციოდ 1960-
1970 წლებში მოწყობილია კაპტაჟური ტიპის სათავე ნაგებობა, რომელიც დაბა ხარაგაულის, სოფ.
დიდვაკის და სოფ. საღანძილეს მოსახლეობას ამარაგებს სასმელი წყლით. გამომდინარე იქიდან, რომ
მოპოვება ხორციელდება უკვე არსებული ინფრასტრუქტურის მეშვეობით და არ არის გათვალისწინებული
დამატებითი სამშენებლო სამუშაოების წარმოება, ტერიტორიის ბიომრავალფეროვნებაზე და არსებულ
ჰაბიტატებსა, თუ სახეობებზე რაიმე სახის ზემოქმედება მოსალოდნელი არ არის.

ობიექტი არ მდებარეობს სახელმწიფო ტყის ფონდის, ან ტყით მჭიდროდ დაფარულ ტერიტორიაზე, სადაც
გაბატონებულია წითელი ნუსხით დაფარული ხე-მცენარეები, ამასთანავე, ტერიტორია საკმაო მანძილით
არის დაშორებული და კულტურული მემკვიდრეობის ძეგლებიდან და მჭიდროდ დასახლებული
ტერიტორიებიდან.

„გარემოსდაცვითი შეფასების კოდექსის“ მე-7 მუხლის პირველი ნაწილის თანახმად, გთხოვთ, განიხილოთ
წარმოდგენილი სკრინინგის განცხადება და მიიღოთ გადაწყვეტილება იმის თაობაზე, ექვემდებარება თუ
არა აღნიშნული საქმიანობა გარემოზე შეფასების საქმიანობას და შესაბამისად, გარემოსდაცვითი
გადაწყვეტილების მიღებას.

 

 

დანართი: ტოპოგრაფიული რუკა - 1 ცალი, გეოსაინფორმაციო პაკეტი - 3 გვ. shape ფაილი

 

 
  

სსიპ წიაღის ეროვნული სააგენტოს უფროსის
პირველი მოადგილე

ნანა ზამთარაძე

